
KASTAK eta DEMOKRAZIA 
India'n kastak daude: kasta bate-

ko semeuk,. jatorrizko kasta hor-
tantxe getditzen dira. Kasta batetik 
bestera igarotzea eziña da. Hitz ba-
tez: jaiotza soillak markatzen du 
aldez aurretik gizonaren pauta 
Paria jaiotzen dana. paria bizi, eta 
paria hiltzen da. Nolakoa dan, zer 
egin duen, zer merezi duen, eta 
abar: axolarik ez, A sortu baldin 
bada, A hil behar. Horra hor kas-
tei dagokien gizarte-tajuketa edo 
"ordenua". 

Guk hau irakurtzen dugularik, 
eskuarki odola irakiten abiatzen 
zaigula nabaitzen dugu: tajuketa 
edo ordenu bat baiño, kasten era-
keta sustraietik beretik eragabea 
eta zuzenaren kontrakoa iruditzen 
zaigu, eta desordenu hutsa. Kastek 
dirauten artean, zuzentasunik ez 

dago gure ustez. Zergatik? Denek 
aukera berberak ez dituztelako, 
norberaren merezimenduak kontu-
tan hartzen ez diralako, behereko 
kastetan sortzen diran balioko gi-
zonak alperrik galtzen diralako, eta 
abar. Gauza ageria zaigu kasten 
errespetuen gaiñean ezin ditekeala 
demokrazia bat eraiki; kastak era-
uzi artean, zuzentasun eta berdin-
tasun aztarnarik ere ez dagokeala. 

Baiña hau da, ordea, batzuk ora-
indik siñistu nahi ez dutena: geure 
eskualdeetan beretan ere, Europa',; 

n, Euskal Herria'n bertan, kasten 
antzeko giza-tajuketa eragabe bat 
ba dagoela; eta giza-arazoa guztiz 
bestela moldatu artean, ez dagokea-
la ez demokraziarik eta ez berdinta-
sunik. 

Zoritxarrez, Euskal Herria'n pun-
tu hau zehatz nola dagoen ez daki-
gu. Europa'ko herri batzuk nola 
dauden jakitea, ordeu, erraza zaigu. 
Fraintzia'ko "kasta" horien egoera 
aipatuko dugu hitz gutxitan (Ikus 
"Population" aldizkaria, 1965-eko 
III-IV). 

Eman ditzagun ehun haur. Kua-
dro'ren seme baldin badira (orain 
arte burges-txikien seme, beraz, gu-
txi gora-behera: osagille, ijeñeru, 
arkitektoren seme, eta abar), 100 
haur horietatik, 83-k bukatuko di-
tuzte bigarren irakaskintzako esko-
lak. eta 60-ek unibertsidadeko ka-
rrera bat. 

Eman ditzagun orain berriz bes-
te ehun haur, baiñan oraingoan lan-
gilleren seme. Estadistikek diote-
nez, Fraintzia'n 10-ek bakarrik egin-
go dituzte bigarren irakaskintzako 
eskolak, eta 2-k unibertsidadeko ka-
rrera bat. 

Horiek jakinda, zer da, funtsean, 
askotan aipatzen dan "demokrazia", 
kasta-tajuketa bat baizik? Kapita-
lismoa nagusi ddn erresumetan, zer 
askatasun du langilleak bere bete-
kizuna hautatzeko? Ehun langille-
semetatik larogei-ta-hemezortzi lan-
gille egongo badira, aitak bezela ka-
rrera bat eziñ egin du, zer da-izan 
frutu horiek ematen dituen "demo-
krazia"? Nola uka diteke sozialis-
moak eskatzen dituen estruktura-
aldaketak guztiz beharrezkoak dira-
la? "Kasta" hitza bazterturi ere, 
"klase" hitza nagusi dakioke, sus-
traiak ondo itsatsirik gelditurik. 

Zifra horien gordintasun doillo-
rra bere hortan ezagutaraztea ona 
da. Askatasuna nahi-ta~ezko balore 
bat da hau gabe ez dago zuzentasu-
nik; zeren-eta askatasunik eza, giza-
talde batek baliatzen baitu, eta gai-
ñerako guziek pairatzen. Baiñan, 

ere berean, giza-tajuketa errotik al-
datu gabe, askatasuna hitz huts bat 
da. Askatasuna eta sozialismoa ez-
kondu artean ez dago soluziorik. 

Kastak India'n? Ez han bakarrik! 

